
Ulıwma orta bilim beriw mektepleri hám akademiyalıq liceylerde qaraqalpaq 

ádebiyatın oqıtıwda  jazıwshınıń ómirbayanın úyreniw eń áhmiyetli  metodikalıq 

máselelerden   esaplanadı. Usı kózqarastan qaraqalpaq ádebiyatı  baǵdarlamasında 

berilgen A.Ábdievtıń ómirbayanı hám dóretiwshiligine baylanıslı ádebiy 

materiallardı izbe-izlik penen metodikalıq jaqtan úyrenip shıǵıw maqsetke 

muwapıq. Jazıwshınıń ómirbayanın úyreniw onıń shıǵarmalarına túsinik yamasa 

kirisiw sıpatında qaraladı. Bul ómirbayanlıq maǵlıwmatlar oqıwshılarǵa úlken 

maqset hám tereń oy-sezimler menen ruwxlanǵan ómir obrazların kórsetedi. 

Sonlıqtan onıń ómirbayanı ótilgende tárbiyalıq jaǵına qaraw tiyis. Jazıwshınıń 

ómirbayanı onıń kórkem shıǵarmaların tallawdan aldın ótiliwi, ómirbayanın 

túsindirgende onıń turmısında tarıyxıy waqıyaları, dáwirdiń haqıyqatlıǵı, tuwıp-

ósken, tárbiya alǵan ortalıq penen qarım-qatnası haqqında hárbir klassqa say aytıp 

ótiledi. Jazıwshınıń tálim-tárbiya beriwshilik ómirbayanı oqıwshılardıń oy-órisiniń 

ósiwine belgili dárejede tásir etedi. Jazıwshınıń ómirbayanlıq materialların, bilim 

beriwshilik hám tárbiyalıq táreplerin bir-birinen bólek qarawǵa bolmaydı.  

Oqıwshılarǵa Ábdiev Allanazar Idireysovichtıń belgili jazıwshı, ilimpaz, jurnalist 

sıpatında Respublikamız jámiyetshiligine jaqsı tanıs ekenligin, kóp jıllardan berli 

joqarı oqıw orınlarında, ǵalaba xabar quralları tarawında minsiz, jemisli xızmetleri 

tuwralı túsinik beremiz. Jazıwshınıń ómirbayanı hám dóretiwshiligi haqqında 

tómendegi maǵlıwmatlar beriledi: “Ábdiev Allanazar 1963-jıldıń 26-sentyabr kúni  

Taxtakópir rayonınıń «Shaljuwıt» awılında ápiwayı qaraqalpaq diyxanı 

shańaraǵında tuwılǵan. 1971-jılı rayondaǵı 8-sanlı awıllıq mekteptiń 1-klasına 

bardı. 2-klasstıń ekinshi yarımınan baslap rayon orayındaǵı    1-sanlı ulıwma orta  

bilim beriw mektepte oqıwdı hám usı mektepti 1981-jılı «ayrıqsha» bahalarǵa 

pitkerip shıqtı. Sol jılı rayon orayındaǵı SPTU-76 oqıw ornına kirip, oqıp atırıp 

armiya qatarına shaqırıldı hám 1981-1983-jılları Watan aldındaǵı ádiwli wazıypasın 

aq júzli ótep qayttı. Bunnan soń rayonlıq «Ózselxoztexnika» birlespesinde slesar 

(1984-1985-jj.) bolıp miynet jolın basladı. 

 Ábdiev Allanazar 1985-jılı Nókis mámleketlik universitetiniń filologiya 

fakultetine oqıwǵa kirdi. Allanazar 1990-jılı usı universitetti filolog, qaraqalpaq tili 

hám ádebiyatı páni muǵallimi qánigeligi boyınsha «ayrıqsha» bahalarǵa tamamlap 

shıqqannan soń Qaraqalpaqstan Respublikası teleradio boyınsha mámleketlik 

komitetinde redaktor (1990-1991-jj.), Nókis mámleketlik universitetinde stajer-

oqıtıwshı (1991-1992-jj.), aspirant (1992-1995-jj.), assistent-oqıtıwshı, dekannıń       

1-orınbasarı (1995-1997-jj.), «Erkin Qaraqalpaqstan» gazetasında ádebiy xızmetker 

(1997-j.), Qaraqalpaqstan Respublikası Ministrler Keńesinde jetekshi qánige (1997-

1998-j. noyabr), «Ámiwdárya» jurnalında bas redaktor (1998-2003-jj.), NMPİ da 

aǵa oqıtıwshı (2003-2004-jj.), 2004-jıldıń 1-aprelinen baslap «Qaraqalpaqstan 

sportı» gazetasında bas redaktor bolıp minsiz xızmet etip kelmekte. Sonday-aq 

2010-2014-jj ÓzMKÓMİ NFda oqıtıwshı bolıp, eki durkin jurnalist kadrlardı 

tayarladı. 2021-jıldan baslap pedaktoplıq penen birge SamVMSHBU NF qaraqalpaq 

tili baǵdarı boyınsha studentlerge tereń teoriyalıq bilim berip atır.  Ol  1995-jılı 

aspirantura (ishki) múddetinen burın filologiya boyınsha kandidatlıq dissertatsiyasın 

tabıslı jaqlap shıqtı. 1993-jıldan berli Jurnalistler awqamlarınıń aǵzası, 1997-jıldan 

ÓzXDP, Ózbekstan hám Qaraqalpaqstan Jazıwshılar awqamlarınıń aǵzası. Onıń 

(ádebiy laqabı A.Idireysov) búginge shekem 100 den aslam gúrrińleri, 5 povesti, bir 

romanı respublikalıq gazeta-jurnallarda basıldı. ádebiyat, til, tariyx, korkem oner 

ilimlerine baylanıslı juzden zıyat ilimiy maqalaları baspasózde járiyalandı. 26 

kórkem hám ilimiy, publitsistikalıq kitapları jarıqqa shıqtı.  

 Belgili jazıwshı Allanazar Ábdiev ǵárezsizlik dáwirdegi qaraqalpaq prozasın 

tematikalıq, ideyalıq, janrlıq hám kórkemlik jaqtan   rawajlandırıwǵa salmaqlı úles 

qostı. Avtordıń «Bizler baxıtlı bolamız», (1992), «Qızıl qoshantay» (1995), «Berdaq 

shıǵarmaları boyınsha bibliografiyalıq kórsetkish»  (A.Paxratdinov penen, 1999), 

«Jin-jıpırlar uyası» romanı (2004), «Altın balıq» (A.Idireysov penen, 2006), «Ataqlı 

alım» (ilimiy publitsistikalıq ocherk, 2007),  «Alǵıs alǵan azamat»  publitsistikalıq 

ocherk (2007), Bekannıń «avtomashinaları» (yumor, satiralar 2008), «Elza xanım» 

(povestler, gurrińler durkini, fantastika, komediya hám yumor, 2008), «Qızıl 

kóylekli jánan» (gurrińler durkini, gurriń 2009), «Aqqus» (balalarǵa arnalǵan gurriń 

2010), «Maqtanshaq qoraz» (balalarǵa arnalǵan ápsanalar, ertekler 2010), «Rejisser 

hám akter» (awdarma,  2012), «Qaraqalpaq ırımları» (2014), «Ómir ǵalma-ǵalları» 

(gurrińler durkini, gurrińler, epifaniyalar, 2014), «Talantlı jaslar», 2015),  «XX 

ásirdiń qızıqlı waqıyalarınan» (A.Paxratdinov penen, 2015), «Qar bala» (gúrrińler 

2015), «Ilimiy fantastika máseleleri» (monografiya,  2015), «Ádebiyatqa qosılǵan 

salmaqlı úles, ilimiy maqalalar, retsenziyalar hám pikirler 2015), «Avtoreferat 

kand.dissert». (Nukus-1995), «Pal balalıǵım» ( Gurrińler durkini, gurrińler, ertekler, 

ápsanalar, rawayatlar jıynaǵı 2018),  «Taxtakópir táriypi» (A.Reymov penen, 

Tashkent-2019),  «Sóz marjanı» (Hikmetler, pikirler, drabiller, arnawlar, Tashkent-

2020), «Qaraqalpaq qosıǵı» (Povestler, gurrińler, tımsallar, intermediyalar, 

stsenariylar, Tashkent-2021),  «İyt hám Adam» (Povestler, roman Tashkent-2021) 

sıyaqlı poetikalıq, publitsistikalıq hám ilimiy miynetleri baspada járiyalandı. 

Talantlı jazıwshınıń bir qansha tárbiyalıq áhmiyetke iye  gúrrińleri mektep 

sabaqlıqlarına (3-klass, 5-klass) kirgizilse, A. Ábdievtiń ómiri hám dóretiwshiligi 

mektep, kásip óner mektepleri  hám akademiyalıq litsey oqıwshılarına arnalǵan 

qaraqalpaq ádebiyat páni sabaqlıqlarınan orın alıp, jas áwladtı watanǵa 

súyiwshilikke, ulıwma insanıylıq ideyalarǵa tárbiyalawda  úlken áhmiyetke iye. 

Ataqlı jazıwshınıń poman, povestleri, gúrrińleri izertlew obektine aynalǵan. 

Kóplegen ilimiy miynetlerde talqılanbaqta.  

 A.Ábdiev awdarmashı sıpatında jáhán ádebiyatınıń sóz sheberlerinen: 

J.Simenon, Aziz Nesin, J.Oruell, Kikuti Kan, Ayzek Azimov, Sayd Axmad 

h.b.lardıń belgili dóretpelerin ana tilimizge awdarıp «Ámiwdárya» jurnalında 

járiyaladı. Ol belsendi jurnalist sıpatında Respublikalıq gazetalarǵa kúnniń áhmiyetli 

temalarına baǵıshlanǵan kórkem mazmunlı maqala, kólemli publitsistikaları menen 

turaqlı túrde qatnasıp kiyatır. «Ilaqshı haqqında gúrrińler», «Temirden dańq 

shıǵarǵan Nurıllaevlar», «Taxtakópirdiń nesi bar?!», «Sawapqa bet burıw», «Qutlı 

mákan - Qazaqdárya» hám basqa da kitapsha kólemindegi kórkem publitsistikaları 

onıń qálemi ótkir, sheber jurnalist ekenligin dálilleydi. Búginge shekem 700 den 

aslam maqalaları gazetalarda járiyalanǵan. 

A.Ábdievtiń  “Taxtakópirli fermer Tóreaxmet Palmanov haqqında” (1999),  “Jáhán 

chempionı E.Qutıbaev haqqında” (2000),  “Monolog (Balerina Zamira 

Dáwletmuratova tuwralı)” (2000),  “Ata mákan”,  “Saxna búlbili (Qosıqshı 

B.Matchanov tuwralı)” (2001),  “İlim dúnyası (Akademik T.Eshanov haqqında)” 

(2001)  degen scenariyaları boyınsha «Qaraqalpaqfilm» tárepinen hújjetli film 

túsirilgen. 2000-jıldıń dáslepki úsh jılında Ózbekstan respublikalıq «Eshlik» 

jurnalınıń redkollegiya aǵzası boldı.  

 A.Ábdievtiń roman («Subhidam arafasida»), povestler («Eren saxiy», 

«Tuzoq»), gúrrińleri Ózbekstannıń «Sharq yulduzi», «Eshlik», «Tong yulduzi», 

«Xorijiy filologiya», Qazaqstannıń «Dala» hám basqa da basılımlarında ózbek, 

qazaq, orıs («Vesti Karakalpakstana» gazetası hám  “Zvezda vostoka” jurnalında 

«Eren iz plemeni sáxiy» povesti) tillerinde járiyalandı.  

 A.Ábdiev sheber shólkemlestiriwshilik uqıpqa iye basshı. Ol bes jıl basqarǵan 

dáwirde Qaraqalpaqstan Jazıwshılar awqamınıń organı «Ámiwdárya» jurnalı óz 

waqtında hám hár tárepleme kórkem mazmunlı, sapalı bolıp kóp tirajda basılıp 

turǵan bolsa, házirgi basqarıp atırǵan (2004-jıl aprelden) «Qaraqalpaqstan sportı» 

gazetası da janrlıq, tematikalıq jaqtan ráńbáreń, hár tárepleme qızıqlı, tásirli, óz 

oqıwshılarına iye respublikada belgili gazetalardıń birine aylandı. 2013-jıldan berli 

gazeta ofset qaǵazda, reńli shıqpaqta.  

 Jámiyetlik jumıslar belsendisi. Jazıwshılar awqamındaǵı «Jaslar kúni» ne 

belsene qatnasıp, jaslarǵa óz tájiriybelerin úyretip kiyatır. Kópten berli «Keleshek 

hawazı», «Jańa áwlad», «Manaviyat belsendisi» x.b. tańlawlarında tóreshilik etedi. 

Qaraqalpaqstan teleradiosında tez-tez ádebiy sáwbetlerde qatnasadı. Mektep, 

akademiyalıq licey hám joqarı oqıw orınlarındaǵı bilim alıp atırǵan jaslar  menen 

ushırsıwlarda bolıp kórkem ádebiyattıń áhmiyetin úgit-nasiyatlap kiyatır. 

 Jumıslarındaǵı usınday tabısları ushın 2001-jılı Prezidentimiz tárepinen 

«Shuhrat» medalı menen, «Mustaqillikning 10 yilligi», «Mustaqillikning 15 yilligi» 

estelik nıshanları menen, sonday-aq  bir qatar ministrliklerdiń «Húrmet jarlıqları» 

menen sıylıqlanǵan, bir neshe tańlawlardıń jeńimpazı bolǵan. 2004-jılı «Jıl 

jurnalisti» nominatsiyasınıń jeńimpazı. Nátiyjeli miynetleri ushın Ózbekstan 

Respublikası Baspasóz hám xabar agentligi (2007-j), Qaraqalpaqstan Respublikası 

Mádeniyat hám sport isleri ministrligi (2009-j, 2013-j) hám basqa da bir qatar 

ministrliklerdiń «Húrmet jarlıq»ları menen sıylıqlandı. 2011-jılı Ózbekstan 

Jazıwshılar awqamınıń «Ӯatan ushın jasayıq!» tańlawında sıylı orındı iyelegen. 

2013-jılı «Altın qálem» milliy sıylıǵı ushın xalıq aralıq tańlawda sıylıq alıwǵa 

miyasar boldı hám sol jılı onıń dóretiwshiligi boyınsha «Háreketsheń talant» atlı 

monografiya baspadan shıqtı. «Antik dúnya» xalıq aralıq Akademiya professorı, 

akademigi (2014-j), Jazıwshılıqtaǵı belsendiligi ushın A.Ábdievke 2015-jıl 

juwmaǵında «Jıldıń eń jaqsı balalar jazıwshısı» nominatsiyası boyınsha «Ardaqlaw-

2015» sıylıǵı berildi. Onıń «Talantlı jaslar» kitabı kórkem ádebiyat baǵdarı boyınsha 

«Eń ullı, eń áziz» tańlawınıń Ózbekstan kólemindegi basqıshında (2016-jıl, avgust) 

sıylıqqa ılayıq tabıldı. Al 2016-jılı Ózbekstan Respublikası mámleketlik 

ǵárezsizliginiń 25 jıllıǵı bayramı múnásibeti menen oǵan «Qaraqalpaqstan 

Respublikası Xalıq jazıwshısı» húrmetli ataǵı berildi. 

Qaraqalpaqstan Respublikası Mádeniyat hám sport isleri ministrligi, Baspasóz hám 

xabar agentligi, Jurnalistler dóretiwshilik awqamı, Jazıwshılar awqamı, redakciya 

jámáátleri, respublika dóretiwshilik qáwimleri arasında ayrıqsha sıy-húrmetke, 

abırayǵa iye basshı hám dóretiwshi insan.  

 Jazıwshı A.Ábdievtiń ómirbayanın hám dóretiwshilik jolın oqıtıw pán 

muǵallimnen metodikalıq izleniwshilikti talap etedi. Ádebiyattı oqıtıwda 

ómirbayanlıq maǵlıwmatlardı beriwdiń hám túsindiriwdiń úsh túri bar. Bular 

jazıwshı A.Ábdievtiń ómirbayanınan beriletuǵın qısqasha ómirbayanlıq anıqlama, 

onıń ómiri tuwralı gúrriń hám qısqasha ocherk. Qısqasha ómirbayanlıq anıqlama 

hám ómiri tuwralı gúrriń mekteplerde jazıwshınıń ómirbayanın túsindirgende 

kóbirek qollanıladı. Ayırım jaǵdaylarda eki túri de aralas qollanılıp, nátiyjede 

metodikalıq qátelerge jol qoyıladı.  10-11-klasslarda hóm akademiyalıq liceylerde 

tariyxıy xronologiyalıq principte ádebiy materiallar úyrengenlikten jumıstıń 

qısqasha ocherk qollanıladı. Bunda  jazıwshınıń dóretiwshilik jolı, shıǵarmalarınıń 

ideyalıq-kórkemlik sıpatın sóz etiw, tariyxıy ádebiy máselelerdi ashıw baslı orın 

tutadı. Ómirbayanlıq maǵlıwmat beriw usı metodikalıq máselelerge baylanıslı 

boladı. Solay etip, muǵallim jazıwshınıń ómirbayanınıń átirapına faktlerdi toplap 

ocherk túrinde bayanlaydı. Onıń ómirbayanın hám dóretiwshilik jolına arnalǵan 

sabaqtıń nátiyjeli hám sapalı ótiliwi, muǵallimniń tayarlıǵına, materiallardı toplap, 

jaqsı joba boyınsha bayanlanıwına  baylanıslı. Sonlıqtan muǵallim jazıwshınıń ómiri 

hám kórkem dóretpeleri haqqında jazılǵan ádebiyatshılardıń miynetlerinen sabaqqa 

ádebiy materiallar retinde paydalanıwı kerek. 

           Ulıwmalastırıp aytqanda, xalıq jazıwshısı Allanazar Ábdievtiń kórkem 

poetikalıq shıǵarmaları XXI ásirdegi qaraqalpaq ádebiyatın tematikalı, ideyalıq,  

janrlıq, formalıq hám kórkemlik jaqtan rawajlanıwına salmaqlı úles bolıp tabıladı. 

Belgili jazıwshınıń ómirbayanı hám dóretiwshiligi Gárezsizlik dáwirdegi jaslardı 

watanǵa bolǵan súyiwshilikke, adamgershilikke, hújdanlıqqa, hadallıqqa, mártlikke, 

opadarlıqqa, miynetkeshlikke, dóretiwshilik uqıpqa tárbiyalawda úlken áhmiyetke 

iye. Jáne de alımnıń ilimiy miynetleri búgingi ádebiyattanıw ilimı menen shuǵıllanıp 

atırǵan magistrantlar, erkin izleniwshiler, doktorantlar hám oqıtıwshılar ushın 

tiykarǵı derek sıpatında xızmet etedi.  

Paydalanılǵan ádebiyatlar  

1. Юсупов К.А. Ш.Сейтов прозасын таллаў усыллары. (Методикалық 

қолланба).            – Нөкис, «Miraziz Nukus», 2017. – 4 б.т. – 64 бет. 

2. Юсупов К.А. Академиялық лицейлерде қарақалпақ әдебиятын сабақтан 

тыс жумыслар арқалы үйрениўдиң илимий методикалық мәселелери. 

(Методикалық қолланба).             – Нөкис,  «Miraziz Nukus», 2018. – 5 б.т. – 80 

б. 

3. Юсупов К.А. Qaraqalpaq ádebiyatın oqıtıw metodikası. Sabaqlıq. – Tashkent: 

Sano-standart, 2018. – 21 б.т.  – 336 б. 

4. Юсупов К.А. Академиялық лицейлерде қарақалпақ әдебиятын оқытыў 

методикасы. Монография. – Нөкис:  Qaraqalpaqstan, 2019. – 7 б.т. – 112 б. 

5. Юсупов К.А. Академик лицейларда қорақалпоқ адабиётини ўқитиш 

методикаси (педагогика фанлари доктори (DSc) диссертацияси автореферати). 

– Нөкис, «Miraziz Nukus», 2021.  – 4 б.т – 66 бет. 

6. Юсупов К.А. Kórkem shıǵarmalardıń mazmunıń úyreniw metodikası. Oqıw 

qollanba. – Tashkent: Yosh avlod matbaa, 2021. – 23,75 б.т.  – 380 б. 

7. Юсупов К.А. Qánigelik hám pedagogikalıq ámeliyat. Oqıw qollanba.– Nókis: 

Ilimpaz, 2021. – 3.75 б.т.  – 60 б. 

8. Yuspov KA Arnawlı pánlerdi oqıtıw metodikası. sabaqlıq. – Tashkent: 

INNOVATSIYA-ZIYO, 2022. – 19 б.т.  – 304 б.  

9. Qaraqalpaq ádebiyatın oqıtıw texnologiyaları. Oqıw qollanba. – Tashkent: 

INNOVATSIYA-ZIYO, 2022. – 9.3 б.т.  – 144 б.  

10. Konis A. Yusupov. Studying Forms of Teaching Karakalpak Poetry at Academic 

Lyceums. Eastern European Scientific Journal. Germany.  Ausgabe, 3-2018. 72-75. 

11. Konis A. Yusupov. Studying Karakalpak Poetry in Academic Lyceums by 

Various Methods in Class. Eastern European Scientific Journal. (ISSN 2199-7977). 

Germany.  1-2019. 83-85. 

12. Yusupov К.А. Scientific and theoretical foundations of teaching Karakalpak 

literature at academic lyceums // Journal of Critical Reviews. (ISSN 2394-5125). – 

Vol 7, Issue 7, 2020.        – №1. – P.P. 349-354 (https://www. scopus.сom /sourceid 

/ 21100920227.). 

